
Dialog cun la
magistraglia

m |l rumantsch grischun € en
ina nova fasa. La Lia ruman-
tscha (LR) vul laschar prepa-
rar lintroducziun dal ru-
mantsch grischun en scola ed
ha perquai lantscha la dis-
cussiun co e cura ed en tge
variantas che quai duai suc-
ceder. Damai che la scola stat
en plaina cumpetenza dal
chantun e da las vischnancas,
pretenda la LR dal chantun in
concept cumplessiv, ina persu-
na responsabla e che quest pass
saja «fitg bain prepara». | sa
chapescha che lintroducziun
dal rumantsch grischun en sco-
la & be pussaivla cun il plain su-
stegn da la magistraglia. Per-
quai salida la LR il giavisch da
la Conferenza generala ladina
da sa participar pli ferm a quel-
la discussiun.

Il dialog da la LR cun la ma-
gistraglia e enfin uss 1 sur il
«Gremi da cussegliaziun per
dumondas da scola», ina cu-
missiun da la suprastanza LR, a

la quala fan part er ils presi-
dents da las conferenzas ru-
mantschas. Perquai che las con-
ferenzas n'en betg part uffiziala
da la LR e communitgeschan
directamain cun il chantun, é
quai in gremi da cussegliaziun.
Igl & dentant fitg salidaivel per
la LR, sche er las conferenzas
da las scolas rumantschas sa
sentan sco part da la LR e vulan
tschertgar ensemen cun la LR
la discussiun cun il chantun.
La dumonda ¢ da tala
impurtanza per la Ruman-
tschia che be in agir cuminaivel
da tut ils pertutgads — e tar
quels tutga spezialmain la ma-
gistraglia— po manar ad in bun
resultat per la scola rumantscha
e per la Rumantschia. La dis-
cussiun a Casti ha mussa clera-
main ch’i va be ensemen, ch'i
dovra variantas adattadas per
las differentas regiuns e che da
decider han finalmain las
vischnancas.
La suprastanza da la LR

